6 нчы сыйныф информатика курсы

Дәрес №9
График мәгълүматны растрлы кодлаштыру

Максатлар:  мәгълүматны икешәрле кодлаштыру турында белемнәрне кабатлау; график мәгълүматны кодлаштыруның беренче ысулы – растрлы кодлаштыру белән танышу өчен шартлар тудыру.
Төп төшенчәләр:

· график объект
· пиксель
· растрлы кодлаштыру
Җиһазлау: плакат “Цифровые данные”, “Цифровые данные”, файл Образец.bmp, ПК, дәреслек
Дәрес барышы

I. Оештыру моменты
· Өй эшләренең үтәлешен (барлыгын) тикшерү

II. Төп өлеш

1. Үзләштерелгән белемнәрне тикшерү һәм актуальләштерү.

1. Бирелгән саннарны төрле ысуллар белән бер санау системасыннан икенчесенә күчерүне тикшерү.

Бирелгән сүзләрне кодлаштыру таблицасы ярдәмендә кодлаштыруны тикшерү.
2. Информатика кабинетында гомуми куркынычсызлык кагыйдәләрен кабатлау.
3. Компьютер белән эшләү кагыйдәләрен кабатлау.

4. Укучылар компьютерның төп җайланмаларын санап чыгалар һәм аларның нинди функция башкаруын аңлаталар.
2. Яңа теманы аңлату.
Процессорда  хәтер урнашкан. Хәтердә һәртөрле мәгълүмат программалар һәм файллар рәвешендә саклана. Ләкин нинди генә төр мәгълүмат (музыкаль мәгълүмат, график мәгълүмат, текстлы мәгълүмат һ.б.) саклануына бәйсез рәвештә алар хәтердә икешәрле код рәвешендә бирелә (плакат белән эшләү).

Алдагы дәресләрдә без сезнең белән санлы һәм текстлы мәгълүмат белән таныштык. Бу мәгълүмат ПК хәтерендә ничек саклана?

Бу дәрестә исә без график мәгълүмат, график 
мәгълүматны кодлаштыру белән танышырбыз.
График мәгълүмат 2 ысул белән кодлаштырыла:
· растрлы
· векторлы
 Кодлаштыруның  растрлы ысулында график объект вертикаль һәм горизонталь сызыклар белән кечкенә генә фрагментларга – писельләргә бүленә. Һәр пиксельнең төсе икешәрле код белән бирелә.
Һәр буш (ак) шакмак – 0

Һәр буялган (кара) шакмак – 1 саны белән бирелә.

Һәр пиксель 1 бит белән кодлаштырыла.

Төсле рәсемнәрдә һәр писель 24 нуль һәм бер саныннан торучы чылбыр рәвешендә бирелә. Бу төснең 16 млн нан артык төсмерләрен аерырга мөмкинлек бирә.

Компьютерда 3 төп төс файдаланыла:

· кызыл (8 бит)

· яшел (8 бит)

· зәңгәр (8 бит)

Бу төп төсләрнең 256 төсмерен аерырга мөмкинлек бирә.
3. Үзләштерегән белемнәрне ныгыту.

РТ № 37 (1 бирем) – 29 бит,

     № 39 (1 бирем) – 31 бит башкару
4. Практик эш башкару.
Дәреслектәге экспериментларны башкару (25 – 26 бит)
III. Йомгаклау

Өй эше: §1.3 (23-26 бит) өйрәнергә, РТ № 37, 38, 39 (29-32 бит) башкарырга.

